
APPLICATION OF THE EMOTIONAL (AFFECTIVE) 
FIELD OF TAXONOMY IN THE METHODOLOGY OF 

TEACHING FINE ARTS

Emil Raul oğlu Ağayev
Teacher of the subject combination commission “Art and physical education” of the Azerbaijan State Pedagogical College 

under the Azerbaijan State Pedagogical University

Xülasə. Orta məktəblərdə təsviri sənət fənninin tədrisi metodikasında emosional (affektiv) 
taksonomiyanın tətbiqi şagirdlərdə maraq oyadır. Bu məqalədə emosional taksonomiyanın müxtəlif 
mərhələləri məqalədə araşdırılaraq təqdim edilmişdir.

Açar sözlər: Təsviri sənət, orta məktəb, emosional taksonomiya, şagird, incəsənət

Abstract. The application of emotional (affective) taxonomy in the teaching methodology of fine arts 
in secondary schools arouses interest among students. In this article, the different stages of emotional 
taxonomy are explored and presented in the article.

Keywords: Fine arts, middle school, emotional taxonomy, student, art

GİRİŞ.
Məşhur amerikalı psixoloq Benjamin Blumun tətbiq etdiyi və idrakın inkişafı üçün mühüm olan 

sahələrdən biri də emosional (affektiv) adlanır. Təsviri sənət fənninin tədrisi metodikasında emosional 
(affektiv) taksonomiya daha çox fərdin emosional potensialı ilə bağlıdır və idraki-fiziki fəaliyyətlə 
müşahidə olunur. İnsanın öz düşüncəsini, emosiyasını əlavə edərək göstərdiyi münasibət və dəyərlərin 
hər biri mühüm faəliyyətlərdir. Daha çox rollu oyunlar, tənqidi sualların verilməsi və ən əsası şəxsi 
münasibətin əlavə edilməsi taksonomiyanın bu sahəsi üçün vacibdir. 

Təsviri sənət fənninin tədrisi metodikasında emosional (affektiv) sahə şagirdlərin müəyyən məsələlərə 
emosional və dəyərlər nöqtəyi nəzərindən münasibəti ilə əlaqədardır. Daha çox özününküləşdirmə 
prinsipinə əsaslanan bu emosional (affektiv) sahə sadə hisslərdən daha mürəkkəb hisslərə doğru 
dəyişməsini özündə birləşdirir.

MÖVZUNUN İŞLƏNMƏ DƏRƏCƏSİ.
1.Qəbuletmə. Təsviri sənət fənninin tədrisi metodikasında taksonomiyanın emosional (affektiv) sahəsi 

şagirdlərdə informasiyanı qəbul edərək həvəsli və diqqətli olması kimi mühüm fikirləri formalaşdırır. 
Tədris baxımından bu mərhələdə ən əsası şagirdin diqqətini cəlb etmək, prosesdə saxlamaq və 
istiqamətləndirməkdir. Şagird bilikləri qəbul edərək seçib, izləyib, istifadə edib və dinləməlidir. Müəllim 

xalq rəssamı Böyükağa Mirzəzadə yaradıcılığını şagirdlərə öyrətdikdən sonra, mənzərə janrında işlədiyi 
əsərləri seçməyi tapşırmaqla həm də mövzular arasında inteqrasiya edir. Bütün bu proses zamanı isə 
şagirdlər başqalarını diqqətlə dinləməlidir.

İLL 1. Böyükağa Mirzəzadə “Bakı mənzərəsi”

2.Cavabvermə. Təsviri sənət fənninin tədrisi metodikasında taksonomiyanın  emosional (affektiv) 
sahəsinin bu növündə müəllim şagirdin dərs müddətində aktiv iştirakını və reaksiyasını xüsusilə nəzərində 
saxlamalıdır. Şagirdlərin bu proses zamanı xüsusilə suallara cavab verməsi, anlamadığını soruşması, 
tapşırıqların həllinə maraq göstərməsi kimi mühüm qabiliyyətləri ön plana çıxarılmalıdır. Müəllim 
təsviri sənət fənninin tədrisində şagirdlərə qrup tapşırıqlarını edərkən aktiv şəkildə qoşulmalarını təmin 
etməlidir. Müəllim hər bir mövzunu keçdikdən sonra şagirdlərə suallar hazırlamağı tapşırmalıdır.

3.Dəyərləndirmə. Təsviri sənət fənninin tədrisi metodikasında emosional (affektiv) taksonomiyanın 
dəyərləndirmə mərhələsində şagirdlərdə əsərlərin dəyərini mühakimə etmək kimi mühüm qabiliyyət 
inkişaf etdirilməlidir. Qrup işi və cütlərlə iş zamanı yoldaşlarını dəstəkləmək, mövzunu daha dərindən 
öyrənmək üçün öyrənmək üçün yoldaşlarıyla müzakirə etmək kimi dəyərləndirmə emosiyalarını 
müəllim ön plana çıxarmalıdır.

4.Təşkiletmə. Təsviri sənət fənninin tədrisi metodikasında emosional (affektiv) taksonomiyanın 
təşkiletmə mərhələsində şagirdlərdə özləri haqqında metakoqnitiv fikirləri əsaslandırmaq lazımdır. 
Şagirdlər əsərləri müqayisə edərək əlaqələndirməli və ümumiləşdirməlidir. Bu mərhələdə gələcəkdə 
rəssam olmaq istəyən şagird özünün qabiliyyəti, maraq və dəyərlərinə uyğun həyatı ilə bağlı plan 
quraraq özünün inkişafını təşkil edir.

5.Xarakterizəetmə. Emosional (affektiv) taksonomiyanın bu mərhələsi təsviri sənət fənninin tədrisi 
metodikasında ən yüksək mərhələdir. Şagirdin universal, ardıcıl, proqnozlaşdırıla bilən davranışı, 
incəsənət əsərlərini xarakterizəetməsi kimi mühüm qabiliyyətlər formalaşdırılır. Müəllim portret 
janrını keçəndən sonra şagirdlərə kameral və təntənəli növlərini nəzərdən keçirərək xarakterizəetməsini 

tapşırıq kimi verməlidir.Müəllim şagirdlərə müstəqil işləyərkən və ya qrup fəaliyyətində qərar verərkən 
hərtərəfli düşünməsini inkişaf etdirməlidir.

        

         İLL 2. İsaak Brodski                                    İLL 3. Rafael Santi

  “Hacı Zeynalabdin Tağıyev”                               “Örtüklü qadın”

NƏTİCƏ.
Məqalənin əsas nəticələri aşağıdakılardı:

-Təsviri sənət fənninin tədrisi metodikasında taksonomiyanın emosional (affektiv) sahəsinin tətbiqi 
araşdırılmışdır

-Şagirdlərin əsərlərə emosional fikirləri müxtəlif nümunələrlə təqdim edilmişdir

